
Informe & modificacion da
documentacién técnica dentro do
procedemento de avaliacién de impacto
ambiental ordinaria

Asunto Clave PE/PO/007/11(4)

Proxecto Parque edlico As Penizas

Espazo natural Ningun

Conca fluvial Lérez

Concello Cerdedo-Cotobade, A Estrada e Forcarei

Provincia | Pontevedra

Servizo de Enerxia e Minas de
Solicitante Pontevedr:a. VlcepreS|d’enC|a Segunda e Ref. IN4O8SA 2017/06
Conselleria de Economia, Empresa e
Innovacion
Promotor  Greenalia Wind Power S.L.U. Ref.

I. Antecedentes administrativos.

Mediante escrito do 25/10/2021, do Servizo de Enerxia e Minas de Pontevedra da
Vicepresidencia Segunda e Conselleria de Economia, Empresa e Innovacion tivo
entrada, na Direccién Xeral de Patrimonio Natural, de conformidade co establecido
no artigo 38 da Lei 21/2013, do 9 de decembro, de avaliacion ambiental, a peticion

de informe relativo & seguinte documentacién:

— "PROYECTO DE EJECUCION DEL PARQUE EOLICO “AS PENIZAS”, EN LOS
TERMINOS MUNICIPALES DE A ESTRADA, CERDEDO - COTOBADE Y FORCAREI
(PONTEVEDRA) -ABRIL 2021”

— "ADENDA AL ESTUDIO DE IMPACTO AMBIENTAL DEL PARQUE EOLICO “AS
PENIZAS" (EXP. IN 408A 207/06). ABRIL 2021"

O obxectivo do proxecto é a construcion dun parque edlico de 33,6 MW de potencia

instalada nos concellos de Cerdedo-Cotobade, A Estrada e Forcarei.

En base ao establecido na Lei 21/2013, de 9 de decembro, de avaliacién ambiental e,
dado que a potencia a instalar supera os 30 MW, o proxecto de execucion de dita

infraestrutura debe someterse ao procedemento de avaliacién ambiental ordinaria.

Con data 08/06/2020 esta direccion xeral informou o estudo de impacto ambiental
(EslA) do proxecto de referencia, co obxectivo de dar cumprimento ao
procedemento de consulta as administraciéons publicas afectadas da citada Lei
21/2013. En base aos condicionados dos informes sectoriais emitidos en dito
procedemento, o promotor elaborou unha modificaciéon do proxecto e do EslA que,
acorde ao artigo 38 da Lei 21/2013 debe someterse novamente ao tramite de

consultas.

En consecuencia e a vista dos antecedentes, emitese o presente informe tendo en

consideracion a informacién achegada coa solicitude.

Il. Resumo do proxecto.

O proxecto de referencia prevé a construcién dun parque edlico (PE) de 33,6 MW de
potencia total situado nos concellos de Cerdedo-Cotobade, A Estrada e Forcarei
(Pontevedra) dentro da area de desenvolvemento edlico (ADE) Cabanelas, provincia

de Pontevedra.

Inicialmente previuse o desenvolvemento do proxecto mediante a instalacién de 8
aeroxeradores e a sua infraestrutura asociada (vieiros de acceso e servizo,
plataformas de montaxe, gabias do cableado, edificio de control, subestacién e
unha torre meteoroldxica). As caracteristicas técnicas principais definironse

segundo os seguintes aspectos:

— Numero de aeroxeradores: 8

— Modelo previsto: Vestas v136 4,2 MW
— Potencia nominal unitaria: 4,2 MW

— Potencia total instalada: 33,6 MW

— Altura de buxa: 112 m

— Diametro de rotor: 136 m

Os informes sectoriais sobre o EslA inicial determinaron afecciéns potenciais

significativas sobre elementos paisaxisticos, do patrimonio natural e cultural.

Consecuentemente o promotor presentou unha modificacion sobre o proxecto

inicial. A continuacién resumense as principais modificacidns.

— Cambio no modelo de aeroxerador. A seguinte taboa resume os cambios no tipo

de aeroxerador elixido.

Proxecto inicial Proxecto modificado
N.° aeroxeradores 8 7
Modelo VESTAS V136 SIEMENS GAMESA SG-145
Potencia unitaria (MW) 4,2 5 (3,6 o aeroxerador 1)
Altura de buxa (m) 12 127,5
Didmetro de rotor 136 145
Potencia instalada (MW) 33,6 33,6

— Eliminacion de aeroxerador e relocalizacion de maquinas. As gabias de cableado,
vieiros de acceso e plataformas de montaxe son consecuentemente redesefiadas

conforme & nova localizacién dos aeroxeradores.

Posicion inicial Posicion final
Aeroxerador XUTM YUTM XUTM YUTM

AE 01 550.176 4.714.918 550.248 4.714.953
AE 02 550.368 4.714.662 Eliminado

AE 03 550.490 4.714.347 550.383 4.714.173
AE 04 550.602 4.713.809 550.625 4.713.771
AE 05 550.937 4.713.650 550.695 4.713.385
AE 06 550.781 4.713.039 550.781 4.713.039
AE 07 550.888 4.712.698 550.888 4.712.699
AE 08 551.057 4.712.422 551.061 4.712.359

— Eliminacion de zona de provisién de materiais.

Ill. Analise da documentacion.

Examinada a documentacién recibida e considerando os antecedentes do proxecto

de referencia, realizase a seguinte andlise:

1. O lugar onde se localiza o proxecto non ostenta ningunha figura de espazos
naturais protexidos, das recollidas na Lei 5/2019, do 2 de agosto, de Patrimonio
Natural e da Biodiversidade de Galicia, e na Lei 42/2007, do 13 de decembro, de

Patrimonio Natural e da Biodiversidade.

O espazo natural protexido mais préximo correspdndese coa zona especial de
conservacion (ZEC) ES1140014 “Serra do Cando” (entorno a uns 1000 m do
extremo SE da poligonal do proxecto), actualmente amparado polo Decreto
37/2014, do 27 de marzo, polo que se declaran zonas especiais de conservacion
os lugares de importancia comunitaria de Galicia e se aproba o Plan director da

Rede Natura 2000 de Galicia.

2. A zona onde se desenvolve o proxecto non se atopa en ningun espazo que, neste
momento, atdopese en estudo na Direccion Xeral de Patrimonio Natural por

reunir importantes valores ambientais.

3. De conformidade co artigo 75 da Lei 5/2019, do 2 de agosto, de Patrimonio
Natural e da Biodiversidade de Galicia, a zona de actuacion non esta
comprendida dentro dos limites de ningunha area protexida por instrumentos

internacionais.

4, Revisado o Inventario de humidais de Galicia (IHG), creado polo Decreto
127/2008, do 5 de xufio, polo que se desenvolve o réxime xuridico dos humidais
protexidos e se crea o Inventario de humidais de Galicia obsérvase que, o
desenvolvemento do proxecto, non afecta a ningunha das zonas hudmidas

recollidas no dito inventario.

5. O proxecto non afecta a dreas prioritarias para avifauna ameazada e/ou zonas de
proteccién da avifauna contra lifias eléctricas de alta tensién, segundo o
establecido na Resolucién do 18 de outubro de 2021, da Direccion Xeral de
Patrimonio Natural, pola que se actualiza a delimitacidn das areas prioritarias de
reproducion, de alimentacion, de dispersién e de concentracion local de aves
incluidas no Catalogo galego de especies ameazadas, e se dispén a publicacién
das zonas de proteccion existentes na Comunidade Auténoma de Galicia nas que
seran de aplicacion medidas para a proteccion da avifauna contra a colisién e a

electrocucidn en lifias eléctricas de alta tension.

6. A partir da informacion dispofiible constatase que, no ambito de actuacion

previsto, non se localiza ningunha canle fluvial.

7. De conformidade co Atlas de habitats naturais e seminaturais de Espafia (2005),
realizado polo Ministerio de Agricultura, Alimentacidon y Medio Ambiente (actual
Ministerio para la Transicién Ecoldgica y el Reto Demografico), na zona de
actuaciéon localizanse teselas onde se identificaron os seguintes habitats

naturais de interese comunitario ou prioritarios (*):

Cédigo UE | Prioritario Denominacion
4030 Non Queirogais secos europeos
4090 Non Queirogais oromediterraneos endémicos con toxos

Rochedos siliceos con vexetacion pioneira do Sedo-Scleranthion ou do

8230 Non Sedo albi-Veronicion dillenii

8. No ambito de actuacién non estdn presentes arbores ou formaciéns incluidas no
Decreto 67/2007, do 22 de marzo, polo que se regula o Catdlogo galego de

arbores senlleiras.

9. Segundo se deriva da informacién dispofiible na Direcciéon Xeral de Patrimonio
Natural, a cuadricula na que se inclie o dmbito de actuacién do proxecto (UTM
10x10 29TNH51), correspdndese coa area de distribucion das seguintes especies
protexidas, incluidas no Decreto 88/2007 do 19 de abril, polo que se regula o

Catdlogo galego de especies ameazadas (CGEA):

+ Flora
Especie CGEA
Eryngium duriaei subsp. juresianum En perigo de extincién
Thymelaea broteriana Vulnerable

Non obstante, informacién mais detallada como a proporcionada polo Atlas
da flora vascular ameazada de Espafa (cuadriculas 1x1) non determina a

presenza, na zona da actuacion, de ningunha especie da flora ameazada.

% Fauna

Especie CGEA

INVERTEBRADOS

Geomalacus maculosus \Y

ANFIBIOS

Chioglossa lusitanica

Hyla arborea

Rana iberica

Especie CGEA

AVES

Milvus milvus E

Tetrax tetrax E

Gallinago gallinago E(T)

Vanellus vanellus E(1)

Circus cyaneus \%

Circus pygargus \

Scolopax rusticola V(1)

Bubo bubo \Y

MAMIFEROS

Galemys pyrenaicus \

Myotis myotis \

Rhinolophus ferrumequinum \"

Rhinolophus hipposideros \"

(E) En perigo de extincion.
(V) Vulnerable.

(1) Poboacién nidificante.
(2) Poboaciéns insulares.

(3) Poboacién do Cantébrico e Arco Artabro:dende cabo Ortegal ata as illas Sisargas, Cantabrico: de cabo Ortegal ata o rio Eo,
incluido.

(4) Poboacidns de baixa altitude da provincia da Corufia e poboaciéns de montafia da provincia de Ourense.
(5) spp. schoeniculus.

Non obstante, cabe salientar que os datos sinalados anteriormente estdn
referidos a informacién asociada a unha cuadricula 10x10 km, polo que
unicamente proporciona unha primeira aproximacién de cara a realizacién da
andlise. Con respecto a presenza de Tetrax tetrax é importante puntualizar que
segundo o Il Censo nacional publicado no ano 2016 por SEO-BirdLife para o sisén
comun en Espafia, non é previsible encontrar machos desta especie nesta zona .
De xeito similar cabe indicar para o Vanellus vanellus que segundo o “Atlas de
aves reproductoras” publicado polo MITECO en 2003, non é previsible encontrar

parellas nidificantes nesta zona.

10.0 proxecto non esta incluido dentro do ambito de plans de recuperaciéon ou

conservacién de especies protexidas.

11. A zona de actuacion non se localiza dentro do ambito de propostas técnicas de
zonificaciéon de plans de conservacidn/recuperacion de especies ameazadas que

se estan elaborando na Direccidon Xeral de Patrimonio Natural.

12.Con respecto 4 adenda de documentacion sobre o EslA e o proxecto inicialmente

avaliado cabe facer as seguintes puntualizaciéns:

+ A modificacion na localizacién do aeroxerador 3 (AE-03) mitiga en grande
medida a afeccidn potencial do proxecto ao habitat de interese comunitario

8230 e 4 zona humida na zona denominada Trasdaserra e Pena Madroira.

+ O promotor non incluiu o estudo de caracterizacion integral (edafoloxia, flora
e fauna, e ecosistemas) da zona humida arriba mencionada, se ben se
xustifica mediante a relocalizacion dos aeroxeradores AE03, AEO4 e AEO5 a

areas que quedan fora da conca que contén a zona humida de Trasdaserra.

+ O EslA valora, no anexo 3 “Estudio preoperacional de avifauna y quirépteros”,
a presenza na area de interese de especies de avifauna, os potenciais
impactos derivados da instalacion do parque e as medidas correctoras
recomendables. Non obstante, o estudo non incluiu mapas de detalle
baseados en tecnoloxia de radar onde se transcribisen as liflas de voo mais

utilizadas na zona. Os resultados obtidos empregaron observacién directa.

IV. Conclusions.

A vista dos antecedentes e da anélise da documentacién achegada polo promotor,
considérase que non é previsible que o proxecto xere efectos significativos,
sendo compatible coa preservacion do patrimonio natural e a biodiversidade,
sempre e cando se garanta o cumprimento das medidas contempladas na

documentacién achegada e se tefian en conta as seguintes consideracions:

— Para o correcto desenvolvemento do proxecto de referencia cabe facer énfase
na importancia da aplicacidn de acciéns para a protecciéon da avifauna e os
quirépteros, polo que se fai oportuno que o proxecto incorpore medidas

adicionais que garantan a minimizacién do impacto por colision, tal que:
4 Para os quirdpteros:

— Restrinxirase a rotacién das pas das turbinas o mais posible por baixo da

velocidade de réxime, determinando a velocidade do vento en buxe por

baixo da cal os aeroxeradores permaneceran parados.

— No plan de vixilancia ambiental informarase sobre os tempos que a
velocidade do vento foi inferior ao limiar establecido e a porcentaxe en que

os aeroxeradores permaneceron parados por este motivo.
< Para as aves:

— Implementar tecnoloxias de reducion do impacto por colisions como
sistemas de deteccion baseados en video (DtBird ou similar), que son
sistemas que traballan de forma independente para facer un seguimento
das aves e mitigar a mortalidade nos emprazamentos de turbinas edlicas.
O sistema detecta as aves automaticamente e pode adoptar duas medidas
independentes para mitigar o risco de colision das aves: activar sons de

alerta ou parar a turbina edlica.

Considerando as aves rapaces recollidas no EIA e a sensibilidade destas a
sufrir unha colision, o sistema deberd previr este risco. Se, durante os
traballos de vixilancia ambiental, se detectase un aumento da frecuencia
doutras especies de rapaces, o sistema deberd ampliar o seu paraugas de

proteccion a estas.

— Como medida disuasoria pasiva, o pintado en negro dunha das aspas de

cada un dos aeroxeradores.

O plan de vixilancia ambiental medird a mortalidade observada neste
parque e a comparara coa mortalidade dos parques lindeiros xa existentes
(con aeroxeradores sen pintar) para informar si a medida é ou non eficaz, e

para que especies.

O estudio no que se basea esta proposta é “Paint it black: Efficacy of
increased wind turbine rotor blade visibility to reduce avian fatalities. Roel

May, Torgeir Nygérd, Ulla Falkdalen, Jens Astrém, @yvind Hamre".

— O plan de vixilancia ambiental avaliard tanto o impacto do parque eélico por
colisién sobre as aves e os morcegos, como a efectividade das medidas

requiridas nos paragrafos anteriores.

En particular, as condicidns minimas para o plan de vixilancia ambiental no
relativo ao control da mortaldade por colisidn durante a fase de explotacidn,

serdn as especificadas no anexo | deste informe.

— Noutro orde de cousas, e en relaciéon ao lobo, tense que dar cumprimento ao
punto 18 (“Efecto barreira das infraestruturas”), apartado 5, do Decreto
297/2008, do 30 de decembro, polo que se aproba o Plan de xestién do lobo en
Galicia. Neste senso, no primeiro ano de funcionamento do parque edlico, como
parte do plan de vixilancia ambiental, débese remitir & Direccion Xeral de
Patrimonio Natural un estudo con datos sélidos sobre a presenza de lobos na
area de influencia do parque edlico e debe realizarse unha avaliacion e
seguimento das afecciéns da instalacion edlica sobre a poboaciéon de lobos;

estrutura social, zonas de cria, uso do espazo, etc.

— Se durante a execucién e explotacién do proxecto se detecta ou demostra
calquera afeccion significativa sobre os valores naturais da zona, tomaranse
inmediatamente as medidas adecuadas para paliar a dita afeccién e serd, o
Servizo de Patrimonio Natural de Pontevedra, quen decidira sobre a conveniencia
da solucién a adoptar, asi como as actuacidons precisas ou as medidas

compensatorias adecuadas para corrixir os efectos producidos.

O presente informe emitese sobre a documentacién achegada e sen prexuizo
doutras comunicacions, autorizaciéns e/ou informes precisos debendo cumprir o
establecido no resto da lexislacidn que lle sexa de aplicacion. Calquera modificacion
do proxecto que tefia algunha afeccién sobre o medio natural, requirira o seu

informe correspondente.

Santiago de Compostela, asinado dixitalmente

O xefe do Servizo de Andlise de O subdirector xeral de Espazos Naturais
Proxectos, Plans e Programas

Carlos Gonzalez Andrés Tomas Fernandez-Couto Juanas

Anexo l. Condicions minimas para os plans de vixilancia ambiental no relativo
ao control da mortaldade por colision en parques edlicos durante a fase de

explotacion.

As condiciéns expostas a continuacién refirense exclusivamente ao relativo ao

control da mortaldade de aves e quirdpteros por colision contra os aeroxeradores

durante a fase de explotacion e tefien o caracter de minimos.

No que se refire a este tipo de impacto, os plans de vixilancia ambiental teran por

obxecto os seguintes fins:

— cofiecer o impacto real do proxecto autorizado,

— establecer medidas correctoras no caso de que se produzan impactos
significativos, e

— fixar unas directrices minimas, facilmente repetibles e que aporten informacién
homoxénea.

Os planes de vixilancia ambiental teran o seguinte contido:

1) Un calendario de visitas a partir do inicio da fase de explotacion durante os
tres primeiros anos.
Durante esta fase se programard unha visita a cada maquina cada 15 dias por
termo medio, en ningun caso separadas mais de 30 dias.
O obxecto é cuantificar a mortaldade total producida por cada unha das
maquinas, identificando si existen patréns temporais e/ou estruturais sobre a
mortaldade de aves ou morcegos (aeroxeradores especialmente conflitivos,
coincidencia das incidencias con periodos de relevancia bioléxica para as
especies, etc.).

2) Un calendario de visitas a partir do cuarto ano e ata o final da fase de
explotacion.
Unha vez superada a primeira fase, deberianse establecer as medidas
correctoras oportunas para evitar os impactos non compatibles. En
consecuencia, a partir dese momento a mortaldade deberia ser baixa e se

poderia reducir o esforzo na vixilancia.

Durante este segundo periodo, cada ano deberase facer polo menos unha
inspeccidn de tédolos aeroxeradores naquela época do ciclo anual na que maior
mortaldade se detectase durante a primeira fase.
A maiores desta inspeccion, se programaran outras visitas ao longo do ano, de
forma que se inspeccione cada maquina outras 3 veces mais.
O calendario da segunda fase serd estable ao longo dos anos ao obxecto de
poder comparar a evolucion da mortaldade.

3) Unha definicion do método de busca de cadaveres.
A unidade de mostraxe serd un circulo de diametro igual a un 110% o diametro
do rotor, arredor da base da torre. Para identificar facilmente cada aeroxerador,
as torres deberian ter rotulado no pé un cédigo identificativo.
As buscas deberdn levarse a cabo por observadores expertos ou/e adestrados
previamente ao inicio do plan. Aconséllase empregar cans adestrados dado que
tefien unha taxa de deteccion moito mais alta e os tempos invertidos en cada
inspeccién son notablemente menores, o que supén unha mellor avaliacion do
impacto e unha economia de medios.
En calquera caso, debera garantirse que a taxa de deteccion dos equipos (para
aves do tamafo dun paspallads) é superior ao 65%, deixando ao promotor a
decision de como acadar esta cifra (varios factores inflien en esta capacidade:
numero de persoas, uso de cans, tempos empregados, cobertura vexetal, ...).
En caso de que a vexetacion situada dentro da superficie de mostraxe impida
acadar esta cifra de detectabilidade, deberian facerse desbroces.

4) O calculo da taxa de desaparicion de cadaveres.
Levarase a cabo un estudio dentro das superficies de mostraxe que avalie a taxa
de desaparicion de cadaveres debida 4 accidn dos carrofieiros.
Calcularanse tres taxas de desaparicién de cadaveres: unha para aves grandes
(tipo faisan), outra para aves de tamafio medio (tipo paspallds) e unha terceira
para aves de pequeno tamafio e morcegos.
Estes estudos deberdn ter en conta no seu desefio as diferenzas estacionais nos
habitats de localizacién dos proxectos edlicos, sobre todo se as condicions

ambientais difiren moito en distintas datas do ano.

Realizarase un estudo ao inicio da fase de explotacién, outro no cuarto ano e, a
partir deste, cada 5 anos dado que as condiciones ambientais e as poboacidéns de
carrofieiros son variables ao longo do tempo.

5) O calculo da mortaldade real.

A mortaldade real calcularase para cada aeroxerador e para o conxunto de

maquinas, a partir dos datos de mortaldade atopados para cada especie, a taxa

de deteccion dos equipos e as taxas de desaparicidén de cadaveres.

Os modelos matematicos empregados para este cdlculo estaran validados

cientificamente. En calquera caso aportaranse os datos de mortaldade

empregando algunha das férmulas propostas por:

+ Huso, M. 2010: An estimator of wildlife fatality from observed carcasses.
Environmetrics 22: 318-329.

4 Franzi Korner-Nievergelt, Pius Korner-Nievergelt, Oliver Behr, Ivo Niermann,
Robert Brinkmann & Barbara Hellriegel. 2011: A new method to determine
bird and bat fatality at wind energy turbines from carcass searches. Wildlife
Biology 17: 350-363.

6) Un calendario de informes.

Durante os tres primeiros anos de aplicacion do plan de vixilancia ambiental,

presentarase un informe semestral cos seguintes contidos:

< Un resumo inicial do periodo ao que se refira o informe que permita cofiecer
rapidamente (para cada maquina e en conxunto) as especies e o numero de
cadaveres atopados, a sla categoria nos catdlogos de especies ameazadas, as
xornadas invertidas, os indices de deteccién e depredacién e a mortaldade
total estimada.

4 Un apartado dedicado a mostrar os albores de alerta e criticos establecidos,
sinalando se se superou algin e a causa. Tamén indicaranse as medidas
correctoras aplicadas.

4+ Un capitulo de antecedentes no que se resuman os resultados de tédolos
informes semestrais anteriores. Esta informacion debera incluir, ademais das
variables mencionadas no primeiro punto, tdboas e graficos que permitan
unha comprension rapida da informacién. Entre elas unha tdboa da

mortaldade directa historica coa denominacion de cada aeroxerador, a sua

coordenada UTM precisa, as especies accidentadas e as datas das
observacions.

4 Descricion detallada da metodoloxia e técnicas de seguimento, incluindo
como minimo, as datas de realizacién, técnicas de prospeccion, superficie e
tempo de busca, periodicidade entre xornadas, aeroxeradores revisados por
visita, e o nome e cualificacidn das persoas que executaron os traballos.

4 Taboa coas especies atopadas mortas, o nimero de exemplares, a data da
observacion, a localizacion UTM e o aeroxerador ou infraestrutura concreta
que produciu a morte.

+ Un apartado que detalle o estudio no que se atoparon as taxas de
detectabilidade por parte dos observadores e as taxas de desaparicion de
caddveres. Este incluird polo menos, o numero e tipo de reclamos
empregados, as datas dos experimentos, a periodicidade de visita aos
cadaveres e a férmula empregada para a estimacion da mortaldade.

4 Taboa co numero de exemplares atopados mortos e exemplares estimados
mortos en base as taxas de desaparicion e detectabilidade, diferenciando
aves de pequeno, mediano e grande tamafio, asi como morcegos.

A partires do cuarto ano, os informes semestrais pasaran a ser anuais,

presentandose a continuacion da inspeccion anual de tédolos aeroxeradores a

que se fai referencia no apartado b).

7) Informes extraordinarios.

Cada vez que se supere un albor de alerta ou critico, presentarase un informe a

Direccion xeral de Patrimonio Natural dando conta do feito concreto que

sucedera. A este informe incorporarase unha proposta concreta para corrixir o

impacto e evitar que volva a acontecer no sucesivo.

8) Unha identificacion clara dos albores de alerta e criticos.

Entendese por “albor critico” aquel valor da taxa de mortaldade observada nun

parque edlico que se considera inaceptable. Cada especie tera o seu propio albor

critico.

Por taxa de mortaldade observada entenderase o nimero total de cadaveres

observados dunha especie durante os ultimos 3 anos de funcionamento do

parque edlico.

Posto que o estado de conservacion das especies é variable no tempo, definese o
albor critico para cada unha das especies de aves e quirdpteros de presenza
habitual en Galicia do seguinte modo:

+ O 1 % da poboacion galega, si a especie non esta incluida nin no Catalogo
galego de especies ameazadas nin no Listado de especies silvestres en réxime
de proteccién especial.

4+ O 0,1 % da poboacién galega, se a especie non estd incluida no Catalogo
galego de especies ameazadas pero si figura no Listado de especies silvestres
en réxime de proteccion especial.

4+ 0 0,01 % da poboacion galega, se a especie esta incluida no Catalogo galego
de especies ameazadas.

+ En calquera caso, sempre serd un valor igual ou superior a 2 e igual ou inferior
a 200.

4+ Non se establece ningun tipo de albor para as especies de tamafio de
poboacién descoiiecido, salvo para as que estan incluidas no Catalogo galego
de especies ameazadas, para as que o albor critico sempre sera un valor igual
ou superior a 2.

Por poboacion galega entenderase a parte dunha poboaciéon que habita na

Comunidade auténoma de Galicia e servira de base o dato mais actualizado de

que se dispofia, sempre que este suficientemente avalado cientificamente.

O "albor de alerta” é aquel valor da taxa de mortaldade observada que permite

implementar medidas correctoras do impacto antes de acadar o albor critico.

Establecese o albor de alerta no 50% del albor critico.

9) Procedemento a seguir en caso de superar un albor de alerta.

En canto se cofieza que se superou un albor de alerta, porase este feito en

cofiecemento da Direccién xeral de Patrimonio Natural.

Durante o ano seguinte, farase un censo da poboacién da aves ou quirdpteros

afectados na superficie arredor do parque edlico que sexa maior entre as duas

seguintes:

4+ Terreos situados a menos de 2 Km dos aeroxeradores.

+ Espazo arredor dos aeroxeradores que é cuberto por 2 veces area de campeo

medio da especie na zona de estudio.

Verificacion: https:/sede.xunta.gal/cve

Durante os 3 anos seguintes a alerta, establecerase un calendario de visitas aos
aeroxeradores igual ao descrito na letra a).
O promotor tomard ao cabo dun ano todas aquelas medidas que considere
necesarias para non acadar o albor critico e as pora en cofiecemento da
Direccion xeral de Patrimonio Natural, xunto cos datos do censo.

10) Procedemento a seguir en caso de superar un albor critico.
En cuanto se cofieza que se superou un albor critico, porase este feito en
cofiecemento da Direccién xeral de Patrimonio Natural.
Repetirase o censo da poboacion especificado na letra anterior e establecerase o
calendario de visitas aos aeroxeradores durante outros 3 anos.
De forma cautelar deixaran de funcionar aqueles aeroxeradores que provocasen

tddalas mortes polas que se supera o albor critico.

Asinado por: FERNANDEZ COUTO JUANAS, TOMAS

JOSE
Data e hora: 26/11/2021 12:22:13

Cargo: Subdirector Xeral

A Direccién xeral de Patrimonio Natural, previos os estudos que considere
necesarios, establecera todas aquelas medidas que crea necesarias para lograr
que as taxas de mortaldade se mantefian por debaixo do albor de alerta, as cales

serdn de obrigado cumprimento para o titular do parque edlico.

Asinado por: GONZALEZ ANDRES, CARLOS

Cargo: Xefe de Servizo
Data e hora: 26/11/2021 12:18:06

